
GOUVÈNÈ CUOMO ANONSE PWOLONGASYON SEZON LAPÈCH POU LWAZI POU BA NWA JOUK NAN 

KÒMANSMAN ANE 2013 

 

Jodi a, Gouvènè Andrew M. Cuomo te anonse eta a pwolonje sezon pou lapèch ba nwa, ki te pwograme 

anvan pou fèmen nan dat 31 desanm 2012. Lapèch pwolonje pou 59 jou akòz règleman pou ijans, epi l 

ap rete louvri jouk nan dat 28 fevriye 2013. 

 

Gouvènè Cuomo di konsa, “Apati imedyatman, pechè yo kapab jwi ba nwa nan nouvo ane a. Kit w ap 

pran avantaj nan lapèch sou yon bato kago oswa sou pou volonte ou nan dlo Long Island yo, kòmansman 

mwa sezon livè a ap pi bon pou moun ki renmen bon jan resous natirèl nou yo ak aktivite lwazi sa a.” 

 

Manm Komisyon Depatman Pwoteksyon Anviwònman Eta New York, Joe Martens, di konsa, “Depatman 

Pwoteksyon Anviwònman te aplike règleman pou ijans k ap anvigè imedyatman, pou asire yon 

kontinyasyon san pwoblèm ak san deranjman pou sezon lapèch ba nwa pou lwazi nan eta a nan ane 

2013 la.”  

 

Senatè Lee M. Zeldin di konsa, “Pechè New York yo genyen yon lòt gwo viktwa gras ak aksyon final 

Gouvènè Cuomo pou pwolonje sezon lapèch pou lwazi pou ba nwa. Kominote lapèch nou an, sitou bato 

lapèch kago nou yo ak magazen zen ak ekipman, te devaste nan konsekans Sipè Ouragan Sandy. Avèk 

pwolongasyon sezon ba nwa, kèk nan pèt ekonomik akòz lanati kapab kòmanse konpanse kounye a.” 

 

Depatman Pwoteksyon Anviwònman Eta New York te pwolonje sezon an pou fè menm jan avèk 

règleman ki Komisyon Jesyon Lapèch nan Mitan Atlantik ak Komisyon Lapèch Maren Eta Atlantik yo 

fikse. Òganizasyon yo te vote nan mwa desanm an pou louvri lapèch ba nwa pou lwazi nan dlo federal yo 

nan mwa janvye ak fevriye, ki pa t fèt depi ane 2009.  

Pou tout pechè pou lwazi k ap peche ba nwa, limit dimansyon minimòm nan te redui a 12,5 pous, epi 

limit posesyon an ap rete nan pwason 15.  

 

Sezon an, limit dimansyon ak posesyon minimòm se menm avèk règleman ki anplas pou ba nwa pou 

lwazi nan dlo federal yo ak nan kèk eta ki toupre. Nou mande pechè k ap peche nan dlo eta a ki pa nan 

New York pou yo tcheke règleman lokal yo pou lapèch.  

Règleman pou lapèch ba nwa pou lwazi ap chanje enpe ankò nan New York anvan kòmansman sezon 

lapèch la nan Prentan/Lete 2013. Nou mande pechè yo pou yo tcheke sitwèb DEC 

(http://www.dec.ny.gov/outdoor/7894.html) regilyèman pou yo toujou konnen nenpòt chanjman ki fèt 

nan règleman lapèch pou lwazi nan lanmè.  

 

DEC ap fè pechè lanmè yo sonje pou yo enskri nan rejis lapèch maren pou lwazi pou gratis (plis 

enfòmasyon isit la nan: http://www.dec.ny.gov/permits/54950.html) before fishing. Moun ki te enskri 

nan ane 2012 la dwe re-enskri nan kòmansman ane 2013 la. 

 

Pou jwenn plis enfòmasyon sou règleman yo, kontakte Divizyon Resous Maren DEC nan nimewo  

631-444-0435. 

